
Golingsjenta Th ea Foss von Ahnen tek 
master i naturbasert reiseliv ved 
NMBU, Norges miljø- og biovitenska-
pelige universitet. Men for tida er ho 
på utveksling ved University of Alaska 
Fairbanks der ho studerer naturressur-
sar. Då den lokale yogainstruktøren 
tipsa om at Th ea burde melde seg som 
frivillig til Iditarod – the last great race, 
var 24-åringen rask.

Måtte på kurs
Starten på Iditarod 2015 vart nemleg 
fl ytta frå Willow til Fairbanks på grunn 
av manglande snø. Ikkje 
alle frivillige hadde mog-
legheit til å reise til Fair-
banks, så ekstra mann skap 
måtte raskt på plass der 
restarten skulle vere. Då 
vart det høve for gol ings-
jenta å melde seg frivillig.

– Ein må ha eit kurs for å 
vere sertifi sert «dog-hand-
ler», men eg kasta meg 
rundt og fekk meldt meg 
på. Og eg fekk vere hand-
ler, fortel von Ahnen til 
Hallingdølen. Det legen-
dariske 1800 kilometer lange løpet i 
Alaska blir køyrd på mellom ni og fem-
ten dagar. Kvart spann har 16 hundar – 
og minst seks må gå i mål. 

I 2003 vart Robert Sørlie første nord-
mann som vann Iditarod. Han gjentok 
bragda i 2005. Årets vinnar av Finn-
marksløpet, Sigrid Ekran, vart «Roo-

kie of the Year» i Iditarod 2007. Joar 
Leifseth Ulsom vart raskaste rookie 
nokon gong, med ein 7. plass i Idi-
tarod i 2013. 

I år kjempar nordmennene Yvonne 
Dåbakk (Oslo), Joar Leifseth Ulsom (Mo 
i Rana) og Th omas Wærner (Torpa) i 
løpet. 

Bremse spannet
Under kurset fekk von Ahnen vite at 
det å vere doghandler er ein vanskeleg 
og tøff jobb. Ein må mellom anna 
springe ein del og bremse spannet i 

laus snø over ein lengre 
distanse. 

– Det vart gjenteke fl eire 
gonger at ein må vere i god 
fysisk form, fortel von 
Ahnen. Dei frivillige si 
hovudoppgåve er å bremse 
spannet frå musher-parke-
ringa og fram til startlina. 
Ein må for all del ikkje falle 
på, tråkke på eller skade 
hundane på nokon måte. 
Det synte seg at distansen 
dei skulle «bremse» span-
net var om lag 800 meter.

– Så dei hadde kanskje overdrive når 
det kom til dei fysiske utfordringane, 
seier golingen. 

Førebuing
Dei frivillige kom til musher-parke-
ringa tidleg om morgonen startdagen.

– Det var ei spesiell stemning. Fram-

leis litt mørkt, det var kaldt og mykje 
hundar. Alle hundekøyrarane og teama 
kring dei dreiv med dei siste førebuin-
gane før start. Ein kunne verkeleg 
kjenne på spenninga, fortel von Ahnen.  

Etter kvart som hundane vart tekne 
ut av bilane, auka støynivået – og 
nådde nye høgder når dei over 1200 
hundane vart sett i spanna.

– 16 x 80 hundar, for eit lydnivå, fortel 
von Ahnen som verkeleg fekk prøve 
seg som frivillig frå øvste hylle. Dei fekk 
nemleg delvis velje kva for køyrar dei 
ville vere hjelpe.

– Eg valde sjølvsagt den kjekke, 
unge nordmannen Joar Leifseth 
Ulsom, fortel ho. Og Ulsom køyrer 
med nokre hundar som er frå Petter 

Arnesen i Skurdalen, så her var det 
snakk om lokale heltar. Thea fekk 
instruksar av Ulsom sin handler, så alt 
gjekk roleg og fi nt fram mot start. Då 
dei hadde sendt Ulsom og hundane 
av garde, sprang Th ea attende til mus-
her-parkeringa for å få delt ut ein ny 
køyrar. 

Endå ein nordmann
Då Th ea fekk helse på handlaren til 
neste musher, synte det seg at ho var 
norsk. Og at musheren, Lisbet Norris, 
er halvt norsk.

– Lisbeth Norris har budd og trent 
hundar i Norge, fortel Th ea som tykte 
det var stas å treff e så mange norske – i 
Alaska. 

TORSDAG 19. MARS 2015

FRIVILLIG: Golingen Thea Foss Von Ahnen studerer i Fairbanks Alaska. 
Her fekk ho høve til å hjelpe til under årets Iditarod. 

MANGE KØYRARAR: Charley Benja snart klar for start. 

Frivillig i

IDITAROD
Studenten kasta seg rundt og fekk vere frivillig under starten 

av årets Iditarod, verdas lengste sledehundløp. 
LINE SANDVIK

ls@hallingdolen.no

         Eg har treft 
mange norske 
her – som berre 
har blitt i landet. 
Og det skjønar 
eg godt.

THEA FOSS 
VON AHNEN

a. 

– Eg har treft mange norske her – 
som berre har blitt i landet. Og det 
skjønar eg godt. «Alaska is not only a 
state. It’s a state of mind», seier ho som 
hadde håpa å følgje løpet vidare på 
snøskuter, men ein terminprøve spo-
lerte dessverre den biten.  

Det siste teamet golingen hjelpte til 
med, var #80, Google earth. Dei skul-
le fi lme det heile. Då er det berre å 
glede seg – no kan me alle etter kvart 
bli med på ruta hundane spring – via 
sofaen. 

Måndag kveld låg Ulsom på ein føre-
bels 5. plass, medan Th omas Werner låg 
på 17. plass og Dåbakk som nummer 
45. 

Følg løpet på www.iditarod.com.

TORSDAG 19. MARS 2015

FØR START: Thea Foss Von Ahnen stilte som frivillig i Iditarod – verdas 
lengste sledehundløp. Her er halvt norske Lisbet Norris sine hundar.

NORDMANN: Joar Leifseth Ulsom og teamet gjer alt klart til start. 
Golingen Thea Foss Von Ahnen var «sledebrems» fram mot start. 


